
Eziz Watanymyzyň Garaşsyzlygynyň şanly 33 ýyllygy döwrüniň her bir ýyly halkymyz üçin
täze üstünliklere beslenýär. Geçen döwre ser salanymyzda, şu günki üstünlikleri gazanmak
üçin sabyrsyz işleriň, maksatnamalaýyn wezipeleriň durmuşa geçirilendigine göz ýetirýäris.
Ýurdumyzyň sebitlerinde hem-de paýtagtymyzda gurlup ulanylmaga berilýän dürli maksatly
desgalar şanly toýuň baýramçylyk dabaralaryny has-da belende göterýär.
Garaşsyzlygymyzyň ýyllary içinde, aýratyn-da, Berkarar döwletimiziň täze eýýamynyň
Galkynyşy döwründe döwründe gurlup, il-günümiziň ygtyýaryna berlen oba-kentleriň,
şäherçedir şäherleriň sany barha artýar.

Gahryman Arkadagymyzyň «Garaşsyzlyk — bagtymyz» atly kitabynda: «Garaşsyzlyk diňe
biziň özbaşdak döwletimiziň barlygyny däl, ozaly bilen, özbaşdak halk hökmünde biziň
özümiziň barlygymyzy aňladýandyr. Garaşsyzlyk — barlygymyz. Garaşsyzlyk — bagtymyz»
diýlip bellenilýär.

Berkarar döwletiň täze eýýamynyň Galkynyşy döwründe ýurdumyzyň ähli pudaklarynda
oňyn özgerişlikler amala aşyrylyp, belent sepgitlere ýetilýär. Gazanylýan üstünlikler
edermen türkmen halkyny has-da yhlasly zähmet çekmäge ruhlandyrýar. Bularyň ählisiniň
sakasynda bolsa Gahryman Arkadagymyzyň asylly başlangyçlaryny mynasyp dowam
etdirýän Arkadagly Gahryman Serdarymyzyň irginsiz aladalary durýar. Türkmenistan
ýurdumyzyň mundan beýläk-de pajarlap ösmegi, halkymyzyň asuda, abadan durmuşda
ýaşamagy babatda uly işleri alyp barýan Milli Liderimiz Gahryman Arkadagymyzyň hem-de
Hormatly Prezidentimiziň janlary sag, ömürleri uzak, il-ýurt bähbitli alyp barýan işleri rowaç
bolsun!

